Капитальнӧя дзоньталӧм бӧрын Ухтаын воссис мутасъяскостса кага чужтанін
Республикаса йӧзлысь дзоньвидзалун видзӧм уджтас кузя учреждение дзоньталӧм вылӧ, а сідзжӧ обрудование ньӧбӧм вылӧ сетӧма 90 миллион шайтысь унджык сьӧм.
«Колӧ, медым и миян государствоын, и миян республикаын воысь воӧ содіс олысьяслӧн лыд, да тайӧ уджын торйӧн тӧдчанаӧн лоӧ челядьлӧн дзоньвидзалун. Кага видзанін – тайӧ ыджыд олӧмӧ петан ӧдзӧс. Кыдзи тані примитасны дзолюкӧс да ас кадӧ сетасны колана отсӧг, артмас сылӧн аскиа олӧмыс. Ӧні Ухтаса да матыс районъясса челядьӧс кутасны чужтыны колана условиеясын, и налӧн дзоньвидзалун йылысь тӧждысьӧмыс лоӧ медтӧдчана могӧн», - пасйис Коми Республикаса йӧзлысь дзоньвидзалун видзан министр Ярослав Бордюг учреждение кыпыда восьтӧм дырйи.
Медучреждениеса врач Андрей Поповлӧн юӧртӧм серти, быд витӧд кагаӧс республикаын примитӧны Ухтаса мутасъяскостса кага чужтанінын, кӧні сетӧны торъя медицина отсӧг Ухта, Сосногорск, Вуктыл, Мылдін, Изьва да Княжпогост районъясса олысьяслы.

***Кага чужтанінлысь кык корпус комплекснӧя дзоньталӧм вылӧ, кытчӧ пырӧны операцияяс вӧчан блок, гинекология да кага чужтан юкӧнъяс, аньяслы да пузчужӧм кагаяслы реанимация юкӧнъяс, а сідзжӧ костся челядьлы юкӧн, сетӧма 47 миллион шайт республикаса йӧзлысь дзоньвидзалун видзан уджтас тшӧт весьтӧ. Нӧшта 43 миллион 813 сюрс шайт сетӧма  135 торъя медицина  оборудование ньӧбӧм вылӧ. Кага чужтанінлӧн кык корпус, кытчӧ пырӧны операцияяс вӧчан блок, гинекология да кага чужтан юкӧнъяс, аньяслы да пузчужӧм кагаяслы реанимация юкӧнъяс, а сідзжӧ костся челядьлы юкӧн.
